
A FONDO

Gabinete Técnico Confederal de Saude Laboral

Perspectiva de Xénero e Prevencion de Riscos

Laborais

obxectivo principal da prevencion de riscos laborais é protexer a todas ds persoas traballadoras da

exposicion a aquelas situacions ou actividades laborais que poden provocar un dano na saude. Por

tanto, incorporar a perspectiva de xénero neste ambito significa pofier o mesmo nivel de aten-

cion, de preocupacion e de recursos aos diferentes tipos de riscos que causan danos d satde.

ACHEGAMENTO E CONTEXTUALIZACION

Por que hai desigualdades de xénero no mercado de

traballo

Un elemento fundamental para a incorporacién da
perspectiva de xénero na seguridade e a saude
laboral é ter en conta que hai desigualdades impor-
tantes nas condicidns laborais e de traballo de mu-
lleres e homes, que consecuentemente comportan

desigualdades na exposicidn aos riscos laborais.

Na actualidade existe a percepcion nesgada de
que os homes estan mais expostos aos riscos la-
borais e que as mulleres levan a cabo traballos
que son madis “seguros”. Isto é debido a que a se-
guridade e a saude laboral additanse focalizar nos

accidentes de traballo.

Obviamente os accidentes de traballo e os proble-
mas de saude que se lles asocian son moi impor-
tantes, pero a atencidn case exclusiva aos acciden-
tes comporta que os esforzos preventivos cubran
s6 unha parte da saude laboral, e que practicamen-

te non tefan en conta o resto de riscos.

Este feito tamén implica que as necesidades de
prevencion da maioria das mulleres non se valo-
ren suficientemente, porque nos postos de traballo
que ocupan, a pesar de que tamén se ven afectadas

polos accidentes de traballo, adoitan estar expos-

tas a outros riscos, como os psicosociais e ergono-

micos asi como certos riscos hixiénicos.
As desigualdades de xénero no mercado de traballo

As desigualdades de xénero no mercado de traba-
llo, que situan as mulleres nunha posicidon de maior
precariedade laboral, son causadas principalmente
polo sistema sexo-xénero, que atrible as persoas
unhas calidades e unhas habilidades diferentes
segundo o sexo da persoa (estereotipos de xénero)
e pola divisién sexual do traballo, que asignou as
mulleres a responsabilidade do traballo doméstico
e de coidado, necesario na sociedade, e aos ho-
mes, o traballo produtivo e remunerado, vinculado
ao mercado de traballo, facéndolles responsables

do sostén econdmico familiar.

Esta estruturacion social ten provocado desigualda-
des de xénero no mercado de traballo que condicio-

nan a exposicion aos riscos laborais.




As dificullades de aceeso e permanencia no mercado de

traballo

O medre mantido da taxa de actividade feminina
nas ultimas décadas ilustra a crecente incorporacion

das mulleres no mercado laboral.

A participacion das mulleres no mercado de traba-
llo en igualdade cos homes é un valor socialmente
compartido, tal como ilustran varios estudos, entre
0s que se atopa o baseado en datos da Organiza-
ciéon de Cooperacion e Desenvolvemento (OCDE),
segundo o cal unha gran maioria das parellas tra-
balladoras con fillos/as menores de seis anos mani-
festan que prefiren un modelo de adicacién a tem-
po completo de traballo remunerado por parte dos

dous membros da parella.

Ainda que a taxa de actividade feminina aumentou,
non toda esta incorporacién a actividade laboral
traduciuse en ocupacion, dado que o desemprego
afecta mais as mulleres, exceptuando alguns peri-
odos puntuais. Ainda asi, as mulleres contindan
sendo as mais afectadas polo desemprego de longa
duracidn e se atopan en maior proporcion entre as

persoas que buscan o primeiro traballo.

Un aspecto que a miudo queda relegado a un se-

gundo plano é o impacto que ten na saude a perda

ou a falta de traballo remunerado.

Hai unha ampla evidencia cientifica que asocia o
desemprego con diferentes problemas de saude,
sobre todo de tipo mental, pero tamén con trastor-
nos de saude fisica. O desemprego significa, en
primeiro lugar, a diminucion dos ingresos economi-
cos, pero tamén a perda de status social, de auto-
estima, de actividade fisica e mental, asi como da

capacidade de tomar decisions.
Unhas condicidns laborais mdis precarias

A contratacién temporal na Galiza, como no resto
de Europa, é mais frecuente entre as mulleres. Esta
inestabilidade convértese nunha situaciéon de grave
desproteccidn para as persoas traballadoras no caso

do traballo irregular.

En canto ds consecuencias da inestabilidade labo-
ral, a evidencia cientifica ten posto de manifesto os
efectos nocivos na saude mental. Tamén se asociou
a temporalidade cunha maior incidencia de acciden-
tes de traballo, menores niveis de saude laboral e

maior morbilidade.
Unha parcialidade mais elevada

O traballo a tempo parcial é principalmente un tipo de

xornada mais frecuente entre as mulleres.

A miudo, as mulleres utilizan esta opcidon para
compaxinar a vida laboral coa familiar, mais outras
veces é a Unica opcion dispofiible no mercado de
traballo, sobre todo no caso de persoas pouco cua-

lificadas.

As principais dificultades asociadas d parcialidade
tefien que ver coas suas consecuencias respecto d
promocion profesional, aos baixos salarios e ao in-
cremento do risco das mulleres d pobreza durante a

vida laboral e na xubilacion. O traballo a tempo

parcial é mdis frecuente nos traballos pouco cualifi-
cados, mal remunerados, mondtonos, con poucas
oportunidades para aprender e desenvolver as habi-
lidades, con menos posibilidades de promocion e
menos estabilidade e, por tanto, expostos cunha

maior frecuencia a factores de risco psicosocial.
A segregacion horizontal

A segregacion horizontal maniféstase en dous fe-
ndmenos asociados aos estereotipos de xénero: a
distribucién diferenciada segundo o sexo en ocu-
pacions e sectores de actividade, e a presenza de
mulleres nun menor nimero de ocupaciéns e acti-
vidades econémicas. Mentres que as ocupaciéns
maioritariamente masculinas considéranse habi-
tualmente como cualificadas e socialmente valora-
das, as ocupaciéns con maior presenza feminina
con frecuencia estan pouco valoradas e asociadas a

unha baixa cualificacion.

Diversos estudos revelan que as duas ocupacions
mais frecuentes entre os homes asalariados son a
de traballadores cualificados e a de operadores de
instalacidons, maquinaria e montadores, mentres
qgue a proporcién de mulleres nesas ocupacions é
moi inferior. En cambio, as ocupacions mais fre-
cuentes entre elas son a de empregadas adminis-
trativas, de traballadoras en servizos de restaura-
cién, persoais e de proteccién, e vendedoras en
comercios, onde as proporcions de homes son

tamén bastante inferiores.

Segundo diversos informes hai 43 ocupacidns onde
sO traballan homes e 34 madis onde estes repre-
sentan mais do 80%, por exemplo albaneis e

mamposteros, mecanicos e axustadores, pedns da

construcion ou taxistas e condutores de automabi-
les e furgonetas, mentres que as ocupacions exclu-
sivamente femininas son sé 5, e hai 12 mais que
presentan unha proporcién de mulleres superior
ao 80%. Alguns exemplos son as empregadas do-
mésticas, as profesionais de apoio a xestidon admi-
nistrativa, as profesoras de educacién primaria e

infantil e as enfermeiras.

A segregacion horizontal esta tan consolidada que
mesmo en ocupaciéns ‘novas,” como as relaciona-
das coas tecnoloxias da informacién e as comuni-
cacions, a presenza feminina é considerablemente
menor, a pesar de que non requiren atributos aso-
ciados tradicionalmente aos homes, como a forza
fisica. Con todo, tamén hai que mencionar que aos
poucos a presenza das mulleres en ocupacidns con

maior proporcion de homes vai en aumento.

Dende unha visidn estereotipada, poderiase pensar
gue a segregacion sexual no traballo é debida a
unha tendencia ‘natural’. Pero esta idea nesgada
contradise coa realidade empirica de moitas mulle-
res que traballan en ocupacidéns que requiren mo-
ver cargas fisicas, cofiecementos e habilidades

tecnoldxicas ou horarios non estandares.

En relacion coa seguridade e a saude laboral, a
segregacion horizontal non evita que as mulleres
estean expostas a riscos laborais, senén que con-
diciona o tipo de exposicions. E necesario, por
tanto, que se tefian en conta tanto as necesidades
das mulleres en profesions ‘masculinizadas’ como
todos os riscos laborais asociados a profesions
‘feminizadas’.

A segregacion verlical

A segregacion vertical reflicte as dificultades que
ainda tefien as mulleres para acceder a cargos de
responsabilidade. Ainda que o nivel de formacidn
sexa globalmente superior entre as mulleres, atopa-
mos unha maior presenza de homes en postos de
responsabilidade. Practicamente o 20% dos homes
ocupados tefien persoal ao seu cargo, mentres que a
porcentaxe de mulleres ocupadas en postos de direc-

cién ronda o 6%, fronte a un 12% no caso dos homes.

Dende a seguridade e a saude laboral débese ter en
conta o fendmeno cofiecido como “teito de cristal”,
que fai referencia as barreiras coas que se atopan as
mulleres para acceder a cargos de decision. Unha
das principais causas son as dificultades de concilia-
cion da vida persoal e laboral, e a falta de corres-
ponsabilidade nas tarefas domeésticas e de coidado.

A segregacion vertical acentuase polo feito de que

as mulleres son as que traballan en maior propor-
cion en xornada a tempo parcial e porque a miudo
quedan excluidas das redes, tanto formais como
informais, que son imprescindibles para a promocion

profesional dentro das empresas.
0s riscos laborais asociados s desigualdades de xénero

A segregacion de xénero no traballo remunerado é
o elemento clave para explicar a distribucién desi-
gual da exposicidn aos riscos laborais. Asi, nas acti-
vidades desenvolvidas predominantemente polas
mulleres, os riscos mais frecuentes: son os rela-
cionados con posturas de traballo inadecuadas,
longas xornadas de pé, traballos repetitivos e ex-

posicidn a axentes quimicos e bioldxicos.

Mentres que nos traballos ocupados maioritaria-
mente por homes predominan os riscos relaciona-
dos coa seguridade e a manipulacidon de obxectos
cun peso elevado. En termos xerais, se os homes
traballan mais na construcién e na industria, os
riscos de seguridade e hixiene estardn mais presen-
tes nas suas contornas de traballo, mentres que a
presenza maioritaria das mulleres nas actividades
de servizos expofieraas principalmente aos riscos

ergondmicos, psicosociais, e tamén hixiénicos.

En relacidon cos riscos psicosociais, as uUltimas en-
quisas europeas de condiciéns de traballo pofien
de manifesto que as mulleres, en maior propor-
cion, levan a cabo tarefas mondtonas, obtefien un
salario inferior, tefien menos oportunidades de
participar na planificacion do seu propio traballo e
tefien menos expectativas de promocién profesio-
nal; ademais, sofren acoso psicoldxico e sexual en

maior grao que os homes.

A discriminacién no traballo tamén é un factor de
risco mais frecuente entre as mulleres. En boa par-
te dos riscos laborais, o feito de ocupar un posto
de traballo mais cualificado asdciase a unha menor
exposicién, ainda que non é o caso da discrimina-
cion por sexo, que estd presente en todas as cate-

gorias profesionais.

Historicamente o deseifio dos postos de traballo,
dende a organizacion dos espazos, pasando polos
horarios, os equipos e as ferramentas, pensouse,
maioritariamente, seguindo un modelo masculino

de traballador. Por exemplo:

» Moitas ferramentas manuais de traballo, EPlIs,
roupa de traballo, etc., deséifianse con pardme-

tros anatdmicos exclusivamente masculinos.

> A organizaciéon do tempo de traballo parte dun
modelo de dispoiiibilidade constante por parte
das persoas traballadoras, sen ter en conta as
responsabilidades ou necesidades relacionadas

coa contorna familiar.

» Unha gran parte dos valores limite estabeleci-

dos para a exposicién a substancias téxicas non

tefien en conta a posibilidade de que a resposta

DESE D DE POSTO

> VALORE
aIM'{ITE

toxicoldxica poida ser diferente entre as mulle-

res e os homes.

Tendo en conta as desigualdades de xénero e sa-
bendo como inflien nos riscos laborais, podere-
mos aplicar politicas e prdcticas preventivas que
protexan a saude laboral de todas as persoas tra-
balladoras e tamén contribuir a erradicar as desi-

gualdades de xénero no dmbito laboral.

Decilogo para unha saiide e unha seguridade laboral con

perspecliva de xénero

1. As desigualdades de xénero no mercado de traba-
llo comportan que a exposicién aos riscos laborais
sexa diferente para as mulleres e os homes, e por
conseguinte, que a intervencién preventiva no am-
bito da seguridade e a saude laboral tefia que incor-

porar a perspectiva de xénero para ser efectiva.

2. As mulleres ocupadas tefien mellor estado de
saude que as que non o estdn. Ainda asi, os efectos
da dobre carga de traballo e as peores condicidons
laborais e de traballo as que estan sometidas fan
gue o seu estado de saude sexa peor que o dos

homes na mesma situacion.

3. As desigualdades de xénero tamén condicionan
a exposicién aos riscos laborais dos homes, por
exemplo, presentan unha maior incidencia de le-
siéns por accidente de traballo e sofren en maior
medida os riscos asociados a longas xornadas de

traballo.

4. Para mellorar a deteccién e a identificaciéon de
enfermidades laborais hai que introducir a pers-
pectiva de xénero de maneira transversal e impul-

sar estudos e investigacidns especificas.

5. Os factores de risco ergondmico aos que estan
expostas moitas mulleres vefien agravados polo de-
sefo inadecuado dos postos de traballo. Para reducir
a devandita exposicidn hai que adaptar o posto de
traballo a cada persoa e realizar unha correcta orga-

nizacion das tarefas.

6. Unha adecuada organizacidon do tempo no traba-
llo, que faga compatibles a vida persoal e a vida
laboral e facilite a corresponsabilidade, contrible a
reducir os riscos psicosociais e a asegurar a moti-

vacion e a produtividade no traballo.

7. As medidas preventivas tefien que ir dirixidas a
reducir a exposicién aos diferentes tipos de facto-
res de risco, tanto psicosociais como ergondmicos
e hixiénicos, e non centrarse exclusivamente nos

accidentes de traballo.

8. O Plan de Prevencidn de Riscos Laborais e o Plan
de lgualdade son duas ferramentas bdasicas para
garantir a incorporacidn da perspectiva de xénero
no ambito da seguridade e a saude laboral, e a
coordinacion e interrelacién entre ambos os plans

é necesaria para a boa xestion da prevencion.

9. O compromiso coa igualdade de oportunidades
é unha estratexia basica para garantir o dereito a
saude de todas as persoas traballadoras, en tanto
gue ten en conta as necesidades de prevencion de

riscos laborais de mulleres e homes.

10. Cando a prevencidn de riscos laborais é efecti-
va, tanto para as mulleres como para os homes, a
calidade da ocupacién mellora e o desenvolvemen-
to, tanto social como econémico, dun pais aumen-
ta, xa que todas as persoas achegan o maximo do

seu potencial.

ELEMENTOS E FACTORES A TER EN CONTA PARA A IN-
TEGRACION DA PERSPECTIVA DE XENERO NA PREVEN-
CION DE RISCOS LABORAIS

A NECESIDADE DE INTEGRAR A PERSPECTIVA DE XENERO NA
PREVENCION DE RISCOS LABORAIS.

Ainda que o marco legal da prevencion de riscos
laborais e a accidn preventiva tradicional considé-
ranse neutrais, na maioria das situacions toman
como referencia implicita aos homes e realizan to-
das as suas actuacidns dende unha perspectiva an-
drocéntrica que non permite identificar nin resolver
moitos dos riscos aos que estdn expostas as mulle-
res no traballo. Incdérrese asi en discriminacion indi-

recta.

Integrar a perspectiva de xénero na prevencion de
riscos laborais mellora a seguridade e saude das
mulleres traballadoras que ocupan postos de tra-
ballo aos que a actuacion preventiva ten prestado
pouca atencién. Ademais, isto non sé protexe as
mulleres sendén ao conxunto da poboacién traba-

lladora.

A desigualdade entre mulleres e homes é un feito
que se perpetuard mentres se mantefian os estereo-
tipos e roles de xénero. Dende a actuacion preventi-
va nas empresas podese e débese contribuir a eli-
minar as barreiras que non permiten alcanzar a ple-

na igualdade de dereitos entre os distintos sexos.

A INTEGRACION DA PERSPECTIVA DE XENERO NA PREVEN-
CION DE RISCOS LABORAIS

A perspectiva de xénero en prevencién de riscos
laborais é unha materia que se debe abordar cun
enfoque transversal e interdisciplinar, e implemen-
tarse como un plan integral a distintos niveis de
actuacién e que debe involucrar a todas as partes
relacionadas coa prevencién de riscos laborais. De
feito, as Estratexias galega e estatal de Seguridade
e Saude no Traballo 2023-2027 o propofien como

un obxectivo a acadar.

Integrar a perspectiva de xénero no sistema de
prevencion de riscos laborais das empresas consis-
te en considerar de forma sistematica as diferentes
condiciéns de traballo e riscos laborais de mulleres
e homes. Para iso, deberan definirse obxectivos e
actuacidns especificas dirixidas a eliminar as desi-
gualdades e promover a igualdade en todas as
politicas e accions, a todos os niveis e en todas as
fases da xestion preventiva: avaliacidn, planifica-
cién, execucion e seguimento do planificado, con-

trol e mellora continua.

Nos plans de prevencidn, avaliacion de riscos e
planificaciéns das actividades preventivas inclui-
ranse e analizaranse os riscos laborais aos que
estean expostos homes e mulleres, tendo en
conta as diferenzas que poidan existir nas expo-
sicidns a riscos laborais e efectos sobre a salde
duns e outras. Para iso analizaranse ditas exposi-
cions de forma integral, é dicir, atendendo a to-
do tipo de riscos laborais, mais alé das exposi-
cions relacionadas coa maternidade (embarazo e
lactacion) ou de se tefien desenvolvemento

normativo especifico ou non.

Na avaliacién de riscos e na vixilancia da saude
debe recollerse informacion sobre a exposicién aos
distintos riscos e danos para a saude de forma de-
sagregada por sexo. Tamén se indagara para expli-
car as discrepancias que se atopen nos datos, valo-
rando se se deben a diferenzas bioldxicas ou a de-

sigualdades sociais entre mulleres e homes.

da saude

Por ultimo, planificaranse e poneranse en marcha
actuaciéns especificas para mellorar as condiciéns
de traballo de toda a poboacién traballadora. As
medidas preventivas adaptaranse aos achados da
avaliacion de riscos e da vixilancia da saude. Duran-
te a planificacion da actuacién preventiva prestara-
se atencidon aos posibles efectos diferenciais na
saude por razéns de sexo e posibles exposicidns a

riscos distintas por razéns de xénero.

PRINCIPAIS DIFERENZAS DOS DANOS A SAUDE DE ORIXE
LABORAL QUE SOFREN HOMES E MULLERES

A literatura cientifica e as analises sobre sinistrali-
dade detectaron diferenzas entre mulleres e ho-
mes na incidencia de accidentes e patoloxias rela-
cionadas co traballo. As mais relevantes son as
seguintes:

» Os homes sofren mdis accidentes e lesidons no

traballo que as mulleres.

www.cigsaudelaboral.org




» O cancro recofiecido como “cancro laboral” é mais

comun entre os homes que entre as mulleres.

» Os homes padecen con mais frecuencia perda
auditiva.

> As mulleres padecen mais trastornos das ex-
tremidades superiores relacionados cos move-
mentos repetitivos e posturas forzadas, men-
tres que os homes mais trastornos lumbares e
en extremidade inferior.

> A asma e as alerxias adoitan ser mais comuns

entre as mulleres.

> As mulleres padecen mais enfermidades cuta-

neas.

> As mulleres presentan maior risco de sufrir en-

fermidades infecciosas.

» Nas mulleres existe unha maior prevalencia de
trastornos mentais relacionados coa exposicion a
factores de risco psicosocial, como os trastornos

de ansiedade ou depresion.

En resumo, as mulleres tefien menos accidentes graves
que os homes, pero sofren mdis enfermidades cronicas.
En moitos casos estas diferenzas débense a que homes
e mulleres estdn expostos a riscos diferentes por razén

de xénero, non de sexo.

NESGOS DE XENERO QUE AFECTAN A PREVENCION DE RISC0S
LABORAIS.

Os nesgos son visions parciais da realidade que se
activan de maneira sistematica e inconsciente. Os
nesgos inflien nas decisidns, os enfoques e as ac-
tuaciéns que levan a cabo, tanto en prevencién de

riscos laborais como noutros campos e disciplinas.

A continuacién, expofiemos os principais nesgos de

xénero que afectan a prevencion de riscos laborais:

Nesgos de
Xénero e

Phy

7

» O androcentrismo é unha das grandes limita-
ciéns que se dan na investigacién e na actuacion
preventiva. Historicamente tomouse de forma
nesgada ao home como prototipo de traballador
para o que se investiga e actla, mentres os riscos
das mulleres quedan invisibilizados. Pddese obser-
var este nesgo no deseno das ferramentas, os EPI,
os equipos de traballo e ata no mobiliario, adapta-
do & fisionomia dos homes e con base en percentis
nos que moitas mulleres non encaixan; isto condi-
ciona as tallas, agarres, etc. Este nesgo tamén se da
no estabelecemento de limites de exposicidn pro-
fesional (LEP) para axentes quimicos e no cadro de

enfermidades profesionais.

» A crenza de que as mulleres traballan en activi-
dades de escaso risco, é principalmente porque
traballan maioritariamente no sector terciario, con
menos incidencia de mortalidade que outros secto-
res como a construcion, por exemplo. Esta crenza
condiciona de tal forma que se avalian menos os
seus riscos ou se fai sen sensibilidade & exposicion
aos riscos especificos das mulleres. Desta maneira
guedan invisibilizados e non se estabelecen medi-
das para previlos. Ademais, cando elas sofren da-

nos para a saude, additase considerar que a causa

é allea a sUa exposicidn laboral e, ao ignorar a sua
orixe laboral, os danos non son tratados como con-
tinxencias profesionais sendn como continxencias
comuns. Isto xera un circulo vicioso (Karen Mes-
sing, “O traballo das mulleres. Comprender para
transformar”), ao non quedar rexistrados como
continxencias profesionais, non se analizan poste-
riormente, o que provoca que queden novamente
invisibilizados e retroalimenta a idea de que os

seus traballos son de escaso risco.

Este prexuizo é perigoso porque a falta de recofie-
cemento dos riscos relacionados co traballo das
mulleres pode ter consecuencias negativas como,

por exemplo:
1. Unha prevencidn de riscos laborais ineficaz.

2. A negacién de prestacions en caso de enfermi-

dades profesionais.

3. Unha mala avaliacion dos custos da enfermida-

de de orixe laboral.

Para superar estes nesgos é importante abordar a

exposicidon aos riscos laborais do conxunto da po-

boacidn traballadora integrando de forma sistema-

tica a perspectiva de xénero:

a) Facer visible o invisible e valoralo xustamente.
b) Indagar na orixe laboral dos danos que sofren

as mulleres.

i 10

c) Correlacionar correctamente as condicidons de
traballo das mulleres cos seus problemas de
saude.

d) Fomentar a accidon preventiva inclusiva.

e) Propofier actuacidns especificas.

CAUSAS DETERMINANTES DA EXPOSICION A RISCOS LABO-
RAIS DIFERENTES EN HOMES E MULLERES

Como xa vimos con anterioridade hai dudas causas
principais que determinan que a exposicion a riscos
laborais sexa distinta entre mulleres e homes: dife-

renzas bioloxicas e desigualdades de xénero.

Estas diferenzas bioldxicas van mais alé do embara-
zo e a lactacién. As mulleres estan suxeitas a ciclos
hormonais, mostran unha maior incidencia de pro-
blemas da funcion tiroidea, tefien un 15 % mais de
graxa corporal e a sua fisionomia é distinta & dos
homes. Dando lugar, por estes motivos, a unha dis-

tinta afectacién fronte a determinados riscos.

Tamén os roles e estereotipos de xénero condicio-
nan unha exposicion desigual aos riscos laborais a
través da division sexual do traballo, a cal determi-

na a exposicion a riscos en dous sentidos:

12- Pola segregacion vertical e horizontal. A segre-
gacion vertical é a distribucion desigual de mulleres
e homes na estrutura xerdrquica ocupacional, dan-
do lugar a unha subrepresentacion das mulleres en
postos de decisién e liderado (teito de cristal) e so-
brerrepresentacion en postos cuxas posibilidades de
desenvolvemento profesional son escasas (chan
pegafiento). A segregacion horizontal é a concen-
tracidn de traballadores ou traballadoras en deter-
minados sectores, ocupacidns e actividades, pero

tamén hai segregacion horizontal de tarefas dun

mesmo posto de traballo. Se se realizan tarefas e

traballos distintos, a exposicion a riscos é distinta.

2- Pola responsabilidade do traballo doméstico e
de coidados, que recae fundamentalmente sobre
as mulleres. Isto determina unha exposicion desi-
gual ao conflito traballo-familia ou dobre presenza.
Tamén poden sufrir mais consecuencias derivadas
da dobre xornada, como, por exemplo, prolongar a
exposicidon a movementos repetitivos ou a subs-
tancias quimicas cando se realizan tarefas de lim-

peza tanto no dmbito laboral como no fogar.
PRINCIPAIS RISCOS LABORAIS EN SECTORES FEMINIZADOS

Os sectores, ocupacions e actividades feminizadas
consideraronse tradicionalmente como “traballos
lixeiros” de escaso risco. Isto contribuiu a que a xes-
tion preventiva en moitos casos fose insuficiente.
Tratase de profesidons moi vinculadas aos coidados,
a limpeza e a estereotipos de xénero como que as
mulleres son delicadas e coidadosas, polo que se
presupofien mais aptas para facer traballos meticu-

losos. Alguns destes traballos feminizados son:

» Persoal de centros sanitarios

> Persoal de educacion

Saldéns de peiteado

Camareiras de piso

Aparadoras de calzado

Teleoperadoras

Axuda a domicilio

Traballadoras do servizo doméstico
Temporeras e xornaleiras en invernadoiros
Conserveiras e mariscadoras

Persoal de limpeza e lavanderia

vV V V ¥V V V V V V V

Persoal de comercio

i 11

Estes postos de traballo tefien en comuin unha expo-
sicion moi elevada a riscos ergondmicos (particular-
mente movementos repetitivos e posturas forzadas),
a factores de risco psicosocial (especialmente altas
demandas e esixencias emocionais e baixo control) e

a produtos quimicos e axentes bioldxicos.

A VIOLENCIA SEXUAL, 0 ACOSO SEXUAL E 0 ACOSO POR
RAZON DE SEX0 NO LUGAR DE TRABALLO

A Lei Orgdnica 10/2022 de garantia integral da

liberdade sexual define as violencias sexuais como

os actos de natureza sexual non consentidos ou
gue condicionan o libre desenvolvemento da vida
sexual en calquera ambito publico ou privado. Esta
definicién inclie as violencias sexuais no ambito
laboral: agresidn sexual, acoso e violencias sexuais
cometidas a través de medios tecnoldxicos, como a

pornografia non consentida e a extorsion sexual.

Nos lugares de traballo pédese dar, ademais do
acoso sexual, o acoso por razén de sexo, tipificados
como delitos no Cddigo penal. Neste ultimo caso, o
comportamento non ten natureza sexual, senén
gue atenta contra a dignidade da persoa en fun-

cion do seu sexo.

Estas violencias sexuais vulneran o dereito funda-
mental 4 liberdade, a integridade fisica e moral, 3
igualdade e 4 dignidade da persoa que a sofre e
que de forma estrutural son na stla gran maioria
mulleres. Por iso, a Lei expdn a necesidade de es-
tablecer nos lugares de traballo mecanismos de
prevencion e actuacion. Entre eles, os protocolos
de prevencién e actuacién fronte a estes riscos, asi
como a formacidén e informacion sobre este risco
tal e como indican o artigo 12 da Lei Orgdnica
10/2022 e os artigos 18 e 19 da Lei 31/95 de pre-
vencidn de riscos laborais. Estas medidas axudan a
previr o acoso e violencia sexual, ao mesmo tempo

gue se anticipa o seu tratamento adecuado.

0 CONFLITO TRABALLO-FAMILIA OU A DOBRE PRESENZA
(OMO RISCO LABORAL

O conflito traballo-familia (CTF) refirese ao conflito
entre as demandas do traballo remunerado e do
doméstico-familiar. O CTF analizbuse como risco
psicosocial en diversos estudos, denominando
“dobre presenza” cando se pon o foco na simulta-

neidade das esixencias de ambolos dous ambitos.

A prevencion de riscos laborais a miudo ignorou o
CTF ou dobre presenza por considerar que o dmbi-
to laboral e o doméstico-familiar son espazos es-

tancos e separados. Con todo, as responsabilida-

des, demandas e tempos que requiren amboslos
dous ambitos funcionan como vasos comunicantes

gue se interfiren mutuamente.

No CTF ou dobre presenza hai dous factores crave:
a xornada e as demandas laborais. Estes dous fac-
tores interactuan entre si, intensificando ou dimi-
nuindo o conflito. Hai unha serie de condicidns de
traballo que supofien un aumento do estrés que
xera o CTF ou dobre presenza: altas demandas
laborais, baixa autonomia sobre a xornada e ritmos
de traballo, a prolongacién das xornadas laborais,
os cambios de dias e horas de traballo con avisos
previos curtos ou xornadas que coinciden con ho-

rarios de coidado a persoas dependentes.

Existe evidencia cientifica que alerta sobre as con-
secuencias para a saide do CTF ou dobre presenza.
Por iso débese xestionar como un risco psicosocial
mais, integrando na avaliacién de riscos psicoso-
ciais e adoptando medidas preventivas que o eli-

minen ou controlen.

XESTION DOS RISCOS LABORAIS PARA 0 EMBARAZO, A LAC-
TACION E A REPRODUCION

O embarazo e a lactacidn son estados nos que se
producen cambios bioldxicos e fisioldxicos nas mu-
lleres. Ademais, o embridén, feto, ou recentemente
nado/a son mais vulnerables a determinados ris-
cos. O artigo 26 da Lei de Prevencion de riscos la-
borais obriga a valorar os riscos laborais para o
embarazo e lactacién, asi como a actuar para pro-
texer a saude da muller e da sua descendencia. Os

anexos VIl e VIl do Requlamento dos Servizos de

Prevencion estabelecen unha lista non exhaustiva

de riscos que se deben avaliar e evitar.

Co obxectivo de xestionar os riscos laborais para o

embarazo e a lactacidn terase en conta que:

a) A avaliacion inicial de riscos debe contemplar o
risco para o embarazo e lactacion e implementar as
medidas necesarias para a eliminacidn ou reducién

dese risco.

b) As empresas deben elaborar unha relacion de

postos de traballo sen risco para o embarazo.

c) As traballadoras deben recibir informacién so-
bre a devandita avaliacidn de riscos nos seus pos-
tos de traballo e da relacion de postos de traballo

sen risco.

d) Cando unha traballadora pon en cofiecemento
da empresa a suUa situacién de embarazo, debe
realizarse unha revisidon da avaliacién de riscos que
permita determinar se o seu posto conleva riscos

para o embarazo ou a lactacién.

e) Ante unha situacidn de risco para a muller ou a
sla descendencia, deberase eliminar o risco. Se
non é posible eliminar o risco, a norma xerarquiza

tres actuacidns posibles:

2.- Adaptar as condicidns ou o tempo de traballo.
2.- Cambio temporal de posto de traballo.

2.- Suspension do contrato por risco durante o
embarazo ou a lactacién (prestacion da Seguridade

Social considerada continxencia profesional).

f) Ademais, as traballadoras embarazadas e nais
lactantes deberan ter a posibilidade de descansar
tombadas en condicidns adecuadas e facilitar os
permisos retribuidos para a realizacion de exames
prenatais e técnicas de preparacidon ao parto nos

termos estabelecidos legalmente.

i E

En calquera caso, o embarazo e a lactacién sé son
as fases finais da reproducion. A prevencion da
saude reprodutiva debe estenderse a fase de pre-
concepcidn, que afecta por igual a mulleres e ho-
mes. Asi, o artigo 25 da Lei de prevencion de riscos
laborais estabelece que a empresa debe ter en
conta nas avaliacidns os factores de risco que poi-
dan incidir na funcién de procreacién das traballa-

doras e os traballadores.

COMO AVALIAR CON PERSPECTIVA DE
XENERO UN POSTO DE TRABALLO

A avaliacién de riscos con perspectiva de xénero
considera de forma sistematica as diferentes con-
diciéns de traballo e de exposicion a factores de
risco de mulleres e homes. Para iso, durante a ava-

liacion de riscos teranse en conta:

1) Posibles diferenzas na gravidade das consecuen-
cias da exposicion a riscos polas diferenzas bioldxi-
cas entre sexos, especialmente as derivadas de

axentes quimicos e factores de risco ergonémico.

2) Posibles exposiciéns desiguais a riscos, non so
por ocupar postos distintos, senén tamén nun
mesmo posto, pola segregacion de tarefas e desi-
guais condicidns de traballo e emprego. Debera

comprobarse se mulleres e homes que traballan

nun mesmo posto desenvolven as mesmas tarefas,
da mesma maneira e coas mesmas condiciéns de

traballo e emprego.

3) A valoracién na avaliacién de riscos de todos os

riscos identificando as persoas por sexo, por exemplo:

a) Equipos, roupa, materiais e vehiculos que
deben empregarse, indicando quen os utiliza,
mantén e limpa.

b) Condicidns ambientais do posto, presenza de

axentes fisicos, quimicos e bioldxicos.

c) Factores ergonémicos asociados a posturas,
movementos repetitivos, manipulacién de car-

gas, bipedestacion, etc. ou

d) Factores psicosociais derivados da organiza-
cién do traballo e da interaccidon con outras per-

soas.

e) Posibilidade de sufrir discriminacion por ra-

z0n de sexo ou violencia sexual.

f) As posibles responsabilidades de coidado a
familiares e a sua repercusién tanto na exposicion
ao conflito traballo-familia como na promocién

profesional.

4) As posibles ideas preconcibidas sobre cales son
0s riscos, quen se atopa en situacidon de risco e que
risco pode ser trivial. Especialmente evitaranse
topicos sobre o traballo “lixeiro” e sen riscos das
mulleres e avaliarase en profundidade a sua expo-

sicion laboral.

5) A participacion das mulleres traballadoras na
avaliacién de riscos e nos distintos érganos de par-
ticipacién e representacion. Facilitaranse medios,
tempo e espazo para que poidan exercer os derei-

tos de participacidn e consulta, xa que por cues-

tions de xénero en ocasidns a sUa participacién é

menor que a dos homes.

6) O risco para o embarazo, a lactacién natural e a

saude reprodutiva dende un enfoque preventivo e

non proteccionista.

METODOS DE AVALIACION DE RISCOS PSICOSOCIAIS (ON
PERSPECTIVA DE XENERO

O FPSICO, ainda que non incorporou no seu dese-
fio a perspectiva de xénero, si ofrece a posibilidade
de incorporala. Permite estabelecer unidades de
analises sensibles as desigualdades de xénero; por
exemplo, ademais de incluir os postos de traballo,
incluiranse o sexo, a idade, o tipo de contrato, o
tipo de xornada e se a persoa ten ao seu cargo a
menores ou persoas dependentes. Ademais, o
FPSICO recolle entre os seus items (sobre os que se
atopa maior detalle na NTP 926) moitos dos facto-
res de risco psicosocial que tefien unha clara inci-
dencia nas mulleres: recompensa, satisfaccién co
salario, presiéns de tempos, esforzo de atencion,
cantidade e dificultade da tarefa e esixencias cog-
nitivas, autonomia temporal e decisional, esixen-
cias emocionais, compatibilidade da vida laboral e
a vida social, desenvolvemento profesional, posibi-

lidade de atender asuntos persoais, exposicidon a

situacions de violencia (inclie o acoso sexual) e

discriminacion, etc.

Dado que a aplicacién do FPSICO permite obter
distintos tipos de informes (agrupados e compara-
tivos), pdédense analizar os distintos items e facto-
res de risco psicosocial cruzando coas unidades de
anadlises (sexo, idade, tipo de contrato, etc.). Unha
vez que temos os datos cuantitativos do cruzamen-
to de variables, debemos buscar explicaciéns para
as diferenzas que se atopen en todos os factores
de risco. Para afondar na comprensién destas posi-
bles diferenzas pddese complementar a anadlise
usando técnicas cualitativas e triangulando datos.
Por exemplo, pddense realizar entrevistas, analizar
informacién de documentos da empresa sobre

absentismo, etc.

Por outra banda, o método CoPsoQ ISTAS21 ten en

conta cuestions clave dende a perspectiva de xénero
como, por exemplo, a inseguridade no emprego, a
dobre presenza (conflito traballo-familia), esixencias
emocionais, falta de influencia, etc. Asi mesmo,
incorpora o sexo como unha das 3 unidades basicas
de andlises & hora de avaliar os riscos, podendo
eliminalo unicamente no caso de que pofia en peri-
g0 0 anonimato das respostas ao cuestionario.

ARGUMENTOS SOBRE A OBRIGATORIEDADE DE INTRODUCIR A
PERSPECTIVA DE XENERO NAS AVALIACIONS DE RISCOS
LABORAIS

Actualmente existe un amplo consenso técnico e
social sobre a necesidade de introducir a perspec-
tiva de xénero na xestidon preventiva de riscos
laborais para combater as posibles situacidns de
discriminacidon ou desigualdade. Asi quedou re-
flectido no Marco Estratéxico da Unién Europea
en materia de saude e seguridade no traballo
2021-2027 e nas Estratexias galega e estatal de
Seguridade e Saude no Traballo 2023-2027, cando
sinala que “o recofiecemento da diversidade, in-
cluidas as diferenzas e as desigualdades de xéne-
ro, e a loita contra a discriminacién na man de
obra son fundamentais para garantir a seguridade
e a saude dos traballadores e as traballadoras,
tamén cando se avalien os riscos no traballo”.
Mais adiante indica que “se alentard a adopcion
de medidas encamifiadas a evitar o nesgo de xé-
nero a hora de avaliar os riscos e estabelecer prio-

ridades de actuacion”.

O marco normativo actual de prevencion de riscos
laborais non explicita a obrigatoriedade de integrar
a perspectiva de xénero. Con todo, a Lei Orgdnica

3/2007 para a _igualdade efectiva de mulleres e

homes indica no artigo 4 que “a igualdade de trato
e de oportunidades entre mulleres e homes é un
principio informador do ordenamento xuridico e,
como tal, integrarase e observarase na interpreta-
cion e aplicacion das normas xuridicas”. Por tanto,
a normativa de prevencion de riscos laborais debe
ser interpretada e aplicada integrando este princi-

pio de igualdade.

PERSPECTIVA DE XENERO E PREVENCION DE RISCOS LABORAIS

Esta obrigatoriedade queda implicita na Lei

31/1995 de Prevencion de Riscos Laborais, por

exemplo, nos seus seguintes artigos:

> Art 5.4 que indica que “as Administraciéns publi-
cas promoveran a efectividade do principio de igual-
dade entre mulleres e homes, considerando as varia-
bles relacionadas co sexo tanto nos sistemas de reco-
llida e tratamento de datos como no estudo e investi-
gacion xerais en materia de prevencién de riscos labo-
rais, co obxectivo de detectar e previr posibles situa-
ciéns nas que os danos derivados do traballo poidan

aparecer vinculados co sexo dos traballadores”;

> Art 15 que marca os principios da accion pre-
ventiva, moi especialmente o punto d) que obriga a
“adaptar o traballo & persoa, no que respecta &
concepcidn dos postos de traballo, na eleccién dos
equipos e nos métodos de traballo e de producidn
para atenuar o traballo monétono e repetitivo e a

reducir os seus efectos na saude”.

Ademais, o Real Decreto 901/2020, que desenvolve
os plans de igualdade introducidos pola lei 3/2007,
sinala a inclusion da prevencién de riscos laborais
de forma explicita na fase de diagndstico para ana-

lizar a igualdade de xénero nas actividades de pre-

> Art 14 que estabelece como dereito a proteccidn vencidn de riscos laborais.

eficaz en materia de seguridade e salde no traballo; Fonte: INSST

